
5. Бир неча телефонларга SMS-хабарларни нусхалашни ташкил қилиш керак. 
6. Мустақил ўрнатма кафолатли мажбуриятларга қандай таъсир этаётганлиги билан қизиқиш 

керак.  
Хоҳишга кўра, бошқаришнинг GSM-тизимини мустақил йиғиш, назорат қилинадиган зоналар 

сонини ва иссиқлик ажратувчи асбобларни (иситиш, ГВ, қўшимча контурлар) аниқлаш, симли ёки 
симсиз иссиқлик созлагичларини, контроллерни танлаш, разъёмли тегишли симларни сотиб олиш, 
зарурий элементларни монтаж қилиш учун ҳимоя (шит)ни кўз остига олиб қўйиш керак.  
Хулоса. 1.“Ақлли уй” тизими жуда кам электр энергиясини талаб қилади. GSM- асосида 
автоматлаштирилган тизимининг барча компонентлари тежаш режимида ишлайди. MiDart агентлиги 
маълумотларига кўра мазкур тизимларда эксплуатация харажатлари 30%, электр энергияси учун 
тўловлар 30 % , сув учун тўловлар 41 %, иссиқлик учун 50 % камаяди ва суғурта хавфларининг 
пасаиши 60 % етади.  
2. “Ақлли уй” тизимининг асосий афзалликларидан бири бу бир бутунга бирлаштирилган барча 
жихозлар ва тизимларни бошқариш  қулайлиги. Уйдаги жараенларни исталган масофада туриб уяли 
телефон, компьютер Интернет орқали бошқариш имкони мавжуд.  

УДК 681.5 
СУВ ТАЪМИНОТИ МАИШИЙ ЧЎКМА НАСОСЛАРНИ АВТОМАТЛАШТИРИШНИНГ 

ЗАМОНАВИЙ ВОСИТАЛАРИ 
Убайдуллаева Ш.Р., т.ф.н., доц. 

Тошкент ирригация ва  қишлоқ хўжалигини механизациялаш  мухандислари  институти  
Аннотация 

  Ушбу ишда сув таъминотининг маиший бир фазали насосларни автоматлаштиришнинг   замонавий 
воситалари кўриб чиқилган.  
Таянч сўзлар: сув таъминоти, чўкма насос, гидропневматик автоматика, гидроаккумулятор, босим 
релеси, гидроконтроллер. 

 
СОВРЕМЕННЫЕ СРЕДСТВА АВТОМАТИЗАЦИИ БЫТОВЫХ ПОГРУЖНЫХ НАСОСОВ  

ВОДОСНАБЖЕНИЯ 
Аннотация 

В данной работе рассматриваются современные средства автоматизации погружных 
однофазных бытовых насосов водоснабжения.  
Ключевые слова: водоснабжение, погружной насос, гидропневматическая автоматика, 
гидроаккумулятор, реле давления, гидроконтроллер. 

 
MODERN AUTOMATION FACILITIES FOR DOMESTIC WATER SUPPLY PUMPS 

Abstract 
 This paper discusses modern automation tools for submersible single-phase domestic water supply 
pumps. 
Keywords: water supply, submersible pump, hydropneumatic automation, hydraulic accumulator, pressure 
switch, hydraulic controller. 

Кириш. Автоматлаштиришнинг замонавий воситалари ананавий насосни автоматик насос 
станцияга айлантиради ва сув таъминоти тизимидан фойдаланиш самарадорлигини оширишга имкон 
беради. 

Асосий қисм. Сув таъминотининг маиший бир фазали насосларини автоматизациялаш 
усулларини кўриб чиқамиз.  

http://www.mdk-arbat.ru/bookcard_all4.aspx?book_id=588069
http://www.mdk-arbat.ru/bookcard_all4.aspx?book_id=588069
https://intellect.icu/category/osnovy-sotovoj-svyazi-standarta-gsm

Сув таъминоти насосларини автоматизациялаш воситаларининг оммавий тарқалиши, 
насосли жиҳозларни маиший ҳаётга қўллаш соҳасини сезиларли кенгайтиришга ва сув истеъмолини 
қулайлаштиришга имкон берди.  

Сув таъминоти насоси учун автоматика нима эканлигини ва автоматизация воситалари нима 
билан фарқланишини кўрамиз.  

Аввалига сув таъминоти учун насос нима эканлигини белгилаймиз: бу чўкма (қудуқ ёки 
скважина учун) насос ёки юқори сирт (сатҳ) учун ўзи сўрувчи ёки меъёрий – сўрувчи насос. Сув 
таъминоти тизимида нормал эксплуатация учун сувнинг етарли даражада ташкил қилинаётган 
босими мажбурий шарт бўлиб ҳисобланади. Одатда бу насослар 25 метр сув устуни билан 
бошланувчи (бу минимум) максимал босимли насослардир. Булардан кам бўлганларнинг ҳаммаси сув 
таъминотининг насослари бўлиб ҳисобланмайди.  

Автоматикасиз насосни қўлда ишга туширишга тўғри келади, сувдан фойдаланиб бўлингач, 
худди шундай у қўлда узиб қўйилади. Албатта, бу жуда ноқулай. Шунинг учун насос 
автоматикасининг асосий вазифаси, сув тақсимоти нуқтасининг крани очилганида, насосни 
автоматик улаш ва кранни ёпганда, уни ўчириш ҳисобланади. Бунда сув тақсимоти нуқталари чексиз 
кўп бўлиши ва уларнинг ихтиёрий биттасининг крани очилганида, насос ишга тушиши, ҳамма 
кранлар ёпилганидагина насос ўчиши мумкин.  

Моҳиятига кўра, бу функция сув таъминловчи насоснинг автоматизацияси бўлиб 
ҳисобланмайди, у оддий насосни насос станциясига айлантиради. Қолган функциялар сервис 
қўшимчалар бўлиб ҳисобланади. Насосни сувсиз ишлашидан ҳимоя қилиш бундай қўшимча 
функцияларнинг энг муҳимидир. Агар автоматика бу функцияни қўлламаса, уни қўшимча равишда 
мажбурий тарзда ўрнатиш керак. Ҳар қандай насос сувсиз ишласа, двигател ва гидравлик қисмнинг 
қизиши натижасида, ишдан чиқади. Ва оддий ҳимоя насосни қиммат турувчи алмашувдан сақлаш 
учун кафолат беради. 

Буни, сув билан таъминлаш насосининг автоматикасига қуйиладиган талабларнинг 
минимум дастури, деб айтсак бўлади.  

Бу функциялар ҳар хил тарзда амалга оширилиши мумкин.  
Гидропневматик автоматика. Автоматиканинг энг оддий, аммо энг кенг тарқалган кўриниши. 

У юқори ишончлилиги ва универсаллиги билан фарқланади. У сув таъминотининг ҳар қандай 
тизимлари учун тўғри келади. Асосий элементларига қуйидагилар киради: босимнинг 
электромеханик релеси ва мембранали бак - гидроаккумулятор. 

Босим релеси – сув таъминлаш тизимидаги босимга боғлиқ равишда насосга кучланиш 
узатишни бошқарувчи қурилма. У созлагич (регулировка)ларга эга, етарли бўлмаган босимда насос 
узиб қўйилади, созлагичлар ёрдамида насос уланиши мумкин бўлган босим ўрнатилади.  

Ҳамма кранлар ёпилса, босим ортади ва ўчиш босими миқдорига бориб етганида, реле 
насосни ўчиради. Кран очилганида – босим тушади ва насос ишга тушади.  

Аммо, реле тизимда гидроаккумулятор бўлганидагина бу алгоритмни бажара олади. 
Гидроаккумулятор металл бакдан иборат, унинг бир томонида резина “груша” мавжуд, иккинчи 
томонига босим остида ҳаво юборилган.  

Гидроаккумулятор қуйидаги: тизимда босим ўзгаришларини текисловчи ва босим релеси 
ишини меъёрлаштирувчи демпфернинг; гидроуришларни сўндирувчининг ролларини; электр токи 
ўчириб қўйилган ҳолда онда-сонда насосга уланишга (тез-тез уланиш ва ўчириб қўйишлар насосни 
тез ишдан чиқаради) имкон берувчи сувнинг маълум бир заҳирасини таъминлаш функцияларини 
бажаради.   

Гидроаккумулятор билан иш алгоритм ўзгаради: ҳамма кранлар ёпилганида сув 
гидроаккумуляторга келиб туша бошлайди. Бак “груша”сидаги босим узатилган ҳаво босими билан 
тенг бўлиб қолганида, сув билан тўлдириш тўхтайди ва тизимдаги босимнинг ўсиши босим релесини 
насосни ўчиришга мажбур этади. Кран очилганида – сув аввал гидроаккумулятордан келиб тушади, 
сўнгра босим тизимда туша бошлайди ва босим релеси насосни улайди. Гидроаккумуляторнинг 
ҳажми қанча катта бўлиб борса, насос шунча кам улана бошланади ва у шунча узоқ хизмат қиладиган 
бўлади. Сувнинг заҳираси сифатида гидроаккумуляторнинг ҳажми ҳисобга олинганида, фойдали 
ҳажм бакнинг номинал ҳажмининг 20-30% ига тенг бўлишини ҳисобга олиш керак.  

Бакни, сув юбориш йўли билан тўғри созлаш жуда муҳим. Ҳаво босими тизимда, реле 
созланганидан кейин, босимсиз созланади. Гидроаккумуляторда сув босими, босим релесида 
ўрнатилган насос улаш босимининг 90% ига тенг бўладиган қилиб, қўйилади. Бу ҳолда бакнинг 
фойдали ҳажми ва истеъмолчиларга узлуксиз сув узатиш ўртасида зарурий қулай баланс ўрнатилади.  

Юқори сифатли босим релеси тезда контактор билан қўллаш учун ишлаб чиқилган ва 
насоснинг тўғридан-тўғри коммутациясига (уланишига) йўл қўймайди. 1- расмда босим релеси  
қурилманинг сурати келтирилган. 

1- расм. Босим релеси  қурилмаси. 

1- корпус,  2- уловчи фланец, 3- босим фарқини бошқарувчи гайка, 4- узиш босимини бошқарувчи 
гайка, 3- электрик уланиш клеммалари, 4 - ерга уланиш клеммалари, 7 - кабелни қисиш муфталари. 

Сувсиз ишлашдан ҳимоя қилиш ҳар хил тарзда амалга оширилиши мумкин. Агар ҳимоя қилиш 
режимини ишлаб кетиш эҳтимоллиги юқори бўлса, унда одатда сатҳнинг кондуктометрик юкловчи 
датчиклари ўрнатилади. Бундай автоматика насосни ишончли ҳимоя қилади ва ҳимояни улаш ва 
ўчириб қўйиш сатҳларини созлашни таъминлайди, бу насосни ишга туширишлар сонини анча 
қисқартиради. Бундай ҳимояга эга тизим тўла автоном ҳисобланади, яъни сув бўлмаганида насос 
ўчади ва сув пайдо бўлган заҳоти ўзи ёқилади. Мана шундай автоматизацияга мисол  2- расмда 
келтирилган. 

Баён: насос коммутацияси (уланиши) контактор ёрдамида амалга оширилади. Сувсиз ишлашдан 
ҳимояни электродлар юклатилган контроллер бажаради. Қуйи электрод – умумий. Ўрта электрод 
сатҳигача сув пасайса, насос ўчади ва сув сатҳи юқори электродга етганидагина у уланади.  

Бу сув манбасининг тўлишини ва насоснинг камроқ ишга туширилишини таъминлайди. 
Мазкур автоматика паст дебитли скважиналарда кенг тарқалган.  

Агар бу ҳолатнинг пайдо бўлиш эҳтимоллиги катта бўлмаса, унда оддий ечим билан чекланиб 
қолиш мумкин, яъни босим релеси билан бирга LP 3 босим релесини ёки шунга ўхшашини ўрнатиш 
керак.  

Реле қуйидагича ишлайди: тизимда >0,3 бар босим бўлганида, реле контактлари берк бўлади, 
босим тушганида контактлар очилали ва насос таъминоти узилади.  

Контактор орқали уланган гидропневматик автоматиканинг типик схемасига мисол 3- расмда 
келтирилган 

Электрон автоматика (гидроконтроллер). Гидроконтроллерлар нисбатан яқинда пайдо 
бўлдилар, аммо улар насосларнинг маиший автоматизациясида ўзларининг тез қўлланишларини 
топдилар.  

Автоматиканинг бундай блокларига визуал мисоллар қуйида келтирилади  (4- расм). 
Гидроконтроллер кириш ва чиқиш патрубкасига эга. Насос ва сув тақсимотининг ихтиёрий 

нуқталарида қувур узилишига киради.  

2- расм. Чўкма насос    автоматизация схемаси. 

 

 
 
3- расм. Контактор орқали уланган гидропневматик автоматиканинг типик схемаси  

 
 4- расм. Гидроконтроллерлар  турлари 

 

Босим 

релеси 
LP/3 

ҳим

оя 

Насос иши 

Реле контактлари 

5- расм. Гидроконтроллер орқали уланган насос автоматикасининг схемаси  

Баъзан битта уланиш нуқтасига эга бўлган контроллерларни учратиш мумкин, аммо уларга 
эгалик қилишдан қочиш керак, чунки уларнинг ишлаш мантиғи бир мунча ихчам эмас. 
Гидроконтроллерларнинг афзаллиги уларнинг ихчамлиги ва уланишининг оддийлигидадир. Бу 
қурилма насоснинг, сувсиз ишлаш ҳимоясига эга, уланиш / узилишнинг тўла автоматикасидан 
иборат. 5- расмда гидроконтроллер орқали уланган насос автоматикасининг схемаси келтирилган. 

Ишлаш тамойили қуйидагича: тизим босими гидроконтроллерда ўрнатилган 
созланишлардан пасайганида насос ишга тушади ва таъминот тахминан 10 секундча мажбурий 
равишда узатилади. Шундан кейин гидроконтроллернинг электроникаси сув оқими борлигини 
текширади (гидроконтроллерда оқим датчиги ўрнатилган). Агар оқим бўлса, унда насосни 
таъминлаш узлуксиз, оқим тугамагунча, давом этади. Агар оқим пайдо бўлмаган бўлса, унда 
автоматика ишни, қўлда қайта ишга тушириш хатоси билан ёки, баъзи бир моделларда, автоматик 
циклик қайта ишга тушириш билан тўхтатади.  

Оқим тўхташи билан, автоматика, тизимда босимга келиш учун, қайтадан 10 секундли 
мажбурий тўхташни ҳосил қилади. Агар босимни ҳосил қилиб бўлмаса, унда насос хатолик билан 
узиб қўйилади. 

Принцип оддий ва ишга яроқли. Гидроконтроллернинг сув заҳирасига эга эмаслигини ва 
краннинг ҳар бир қисқа вақтга очилишида насоснинг уланишини унинг камчиликларидан бири 
сифатида кўрсатиш мумкин.  

Бундан ташқари электрон “начинка” электр тармоғидаги ток кучланишининг тушиб, 
кўтарилишларига жуда сезгир, электромеханик қисм эса кўп миқдордаги темир элементига эга 
бўлган сувни ёқтирмайди.  

Хулоса. Сув таъминоти автоматлаштиришнинг замонавий воситалари  насосни автоматик 
равишда ёқиш ва ўчиришга имкон беради, насос ишламай қолишининг олдини олади, насос 
станциясининг ишлаш муддатини узайтиради. 

